
Málið um skúlan á Trøllanesi er aftur eitt skúla-
dømi um, at okkara politiska skipan virkar ikki
nóg væl. Málið er eitt dømi um, at hvørki fyrisit-
ing ella politikkari eru búgvin til størv síni. Málið
vísir somuleiðis vantandi skúla- og undirvísingar-
politikk. Og málið er at enda eitt dømi um, at
aðalstýrið — og kanska eisini politikkarar —
virða ikki lógina um alment innlit.

Uttan at fara út í æsir, átti landsins skúlapolitikkur
komið til sjóndar í, um vit hava skúlar í øllum
bygdum ella ikki. Spurnartekin verður sett við,
um tað er rætt, at ein kommuna ger av, um hon
hevur skúla ella ikki. Vit kunnu hugsa okkum —
eins og í Mikladals kommunu — eina kommunu
við tveimum bygdum. Tann eina bygdin fær ong-
an lim valdan í bygdaráðið ella bara ein av fimm
og er sostatt í minniluta. Skal so bygdaráðið
einsamalt hava rættin til at leggja skúla niður ella
ikki? Víst skal nærdemokratiið virðast, men í
slíkum málum má ein landspolitikkur vera avger-
andi.

Í málinum um skúlan á Trøllanesi visti eingin, at
Mentamálastýrið hevði givið boð um, at skúli aft-
ur skuldi vera á Trøllanesi. Tað kom fram, at fyrr-
verandi landsstýrismaðurin, Torbjørn Jacobsen,
helst munnliga hevði lovað nesmonnum skúla aft-
ur, tí nú vóru børnini so nógv í tali. Sum rætt er.

Men so kemur undan kavi, at arbeitt er í heimild-
arloyvi. Og øll — bæði fjølmiðlar og almenning-
urin — halda, at Torbjørn er farin út um heimild-
irnar. Núverandi landsstýrismaðurin er trekur at
koma við viðmerkingum. Hann sigur bara í eini
sjónvarpssamrøðu, at hann tekur undir við
undangongumanninum, men tegir við, at hann
hevur givið boðini!

Tíbetur høvdu Dimma og Útvarpið biðið um al-
ment innlit. Hóast Mentamálastýrið ikki lat tað
týðandi skrivið saman við eini rúgvu av skrivum,
vóru Dimma og Útvarpið greið yvir, at eitt skjal
vantaði. Hetta skjalið, sum hesir fjølmiðlar síðani
fingu fatur í, avdúkaði, at tann tigandi lands-
stýrismaðurin sjálvur hevði givið boðini! Og hvat
gjørdi landsstýrismaðurin í — haldið tykkum fast
— mentamálum, tá hann varð tikin við undir-
buksunum niðri. Nei, hann stóð ikki sum ein
maður, men segði seg bara hava gjørt tað, sum
undangongumaðurin hevði lovað...

Eitt lítið mál, men eitt álvarsmál. Ikki bara hjá
fólkinum norðuri á Nesi, men sanniliga hjá
Mentamálastýrinum og landsins stýri.

DAGSINS MEINING

Sosialurin

Eitt lítið mál — 
men eitt álvarsmál

VIÐMERKINGAR

Hans Birgir Hansen

Tað er nógv at klára upp í tí
dagliga arbeiðs- og frítíðar-
lívið fyri at kunna svara
hvørjum sítt og fylgja øll-
um tí upp, ein hevur skriv-
að í túsundtals lesarabrøv-
um.

Tað er nógv ið liggur á
láni, tá iðein er byrjaður
nýggja lívstilveru/spildur-
nýggja heilsu/nýtt lív aftan-
á á arvastríði, tá ein hevur
livað í meira enn hálvt-
hundrað ár!

Tað er ikki smávegis ein
hevur fingið fram í kjakin-
um tá in hugsar um skipa

tjóðina og arbeiðandi fólk-
ið!

Tað er ymiskar kreftir/-
politiska skipanin/myndug-
leikar/valdir/fyritøkur/-
stovnar/virkir ið skapa ar-
beiðandi fólki kreppur/-
t rupulleikar/ tvørleikar
kring landið!

Tað er neyðugt at fáa
skipað búskaparliga/fíggj-
arliga/handils-/vinnuliga/-
mentunarliga/sosiala javn-
vág úti í etableraðum lívs-
viðurskiftum/fjøltáttað
virksemi!

Tað er nógvur peningur
øll kunnu spara við at
broyta sínar lívs/kost/-

nýtsluvanar, ið skulu gerast
nattúrligir, og øll skulu
gevast at nýta skðiligan
heilivág!

Tað er neyðugt at fáa
fram í fólksins tilvitan
hvønn týdning tað hevur at
skifta skaðiligan heilivág út
við natúrmedisin, ið kann
fyribyrgja/lekja allar sjúk-
ur!

Tað er neyðugt at beina
øll reingarðar/upploysing-
arevnir burtur frá køkin-
um/matgerð til kjallaran so
tit ikki innandan slík skaði-
lig evnir niður í tykkum!

Tað er hesi evnir ið seta
gongd á bakteriur og virus í

mannakroppinum, ið skapa
deyðiligar sjúkur/fylgisjúk-
ur og natúrmedisin fæst til
keyps í Havn!

Tað er dokumentatiónir
eg havi frá bind I og II
focus på virksomme natur-
midler ein lesur og gransk-
ar og ein tekur natúrmedis-
in tá ein er heima!

Tað er spennandi/áhuga-
vert at gera sínar egnu lívs-
royndir, ein kemur at kunna
fólk ið hava slíkar deyðilig-
ar sjúkur/fylgisjúkur, ið
fólk dragast við!

P. S. Eg havi fingið nýggja
kommunala íbúð.

Hans Birgir Hansen

Tað eru allar ungar gentur/-
kvinnur/bíligar/ið arbeiða
við síðuna av fólkaskúl-
um/framhaldsdeildum/-
studenta/handils/lærara/sjú
krasystra/tekniska skúla/-
HF skeiðum!

Tað eru slíkar ungar
gentur/kvinnur ið aftaná
hjáarbeiðir leita sær úti
náttar/rukkulívið/fyri at
trekkja á hotellum/matstov-
um/ølklubbum/ og í havn-
argøtum!

Tað eru slíkar ráðarík-
ar/vandamiklar/ið kunnu
geva løgreglumonnum ein
slutur/slatur/tá tær fáa

løgreglumenn at eyðmýkja
ein í almennum eygum í
Havnini!

Tað eru slíkar ið koma
undir heiti bílig arbeiðs-
megi, ið hjálpir arbeiðsgev-
arum/arbeiðstakarum at
undirgrava fakfelagslóg-
ir/sáttmálabundnar lønir í
Havnini.

Tað eru slíkar ið fáa
skattafrían lestrarstuðul og
við fríkorti tjena 15. til
17.000 kr. skattafrítt á
hvørjum tí einasta ári og
sleppa undan samfelags-
skyldum!

Tað eru slíkar, ið hava
greitt einum sínar hugsanir
um skipað skøkjuhús/-

skøkjulevnað/drukk/hor/hv
ørt vikuskifti/á summar-
stevnum/konsertum/veitslu
m!

Tað eru slíkar, ið við
kropsligari nektan/eggja til
siðloysi – fáa fremmandar
dreingir/menn/føroyskar
løgreglumenn at venda sær
ímóti einum í Havnini!

Tað eru slíkar úti í
privatum blaðkioskum/-
kaffi/pylsuvognum/hotellir
/matstovur/grillbarrir/ølklu
bbum, ið hava fingið tikið
teir av ræði í Havnini!

Tað eru valdsharrar/-
serfrøðingar/ið hava um-
skapað tær til livandi
robottar tómar/innihalds-

leysar mannaverður/-
kenslu/samvitsku/ábyrgdar
leysar!

Tað eru slíkar hvørs
lívs/nýtsluvanar eru blivnar
vanabrotsgferðir við at
fremja brúksstuldur/rán!

P. S. Tær hava javnan melda
ein.

Arbeiðs og frítíðarlívið og gransking!

Føroysk konufólk ráðaríkar vandamiklar!

Viðvíkjandi stríði um
skúlan á Trøllanesi, vilja vit
foreldur gera vart við at tað
at børnini ikki eru møtt til
skúlagongd í Mikladals
skúla, einki hevur við
avgerðina hjá Landsstýris-
manninum at gera. So
leingi avgerðin sá út til at
vera í lagi, hildu vit okkum

standa sterkari. Men nú er
tað vátta av løgfrøðingi at
landsstýrismaðurin ongar
heimildir hevði, og tað hava
vit tikið til eftirtektar.
Eisini halda vit at Óli Holm
hevur alment staðið fram
og viðurkent tað. So tað
sum vit vilja við hesum, er
at vísa á at ljóskastarin er

vendur skeivan veg.
Trupulleikin liggur hjá
Mikladals bygdarráð, sum
hevur valdið á hesum øki.
At kommunan og skula-
stýrið velja at ignorera
ynski hjá Trøllanes bygd,
halda vit vera vánaliga stýr-
ing, og tá vit vilja standa
stinn og vísa á, at soleiðis

eigur borgarin ikki at verða
viðfarin í einum demo-
kratiskum landi.

Heilsan foreldrini at
skúlabørnunum á
Trøllanesi

Foreldur um Trøllanesstríðið

Á fundi ein av kom-
andi døgunum fer
kappingarnevndin
hjá FSF at gera av,
hvørt talan skal verða
um fleiri daga leik-
bann til tveir av
landsliðsleikarunum

ÚTVÍSINGAR
Jákup Mørk

Hjá ávíkavist HB og B36
bíða tey í hesum døgum í
spenningi eftir, hvørja av-
gerð kappingarnevndin hjá
FSF fer at koma til, tá teir í
næstum skulu viðgera tvær
útvísingar.

Talan er um tey bæði
reyðu kortini, sum John

Petersen og Jóhannis Joen-
sen fingu í dystunum móti
avíkavist FS Vágum og
NSÍ.

Frágreiðingarnar fyri út-
vísingarnar eru ikki tøkar
hjá almenninginum, men
sum skilst á lagnum, so
hava dómararnir í báðum

førum mett brotini hjá leik-
arunum somikið álvarslig,
at talan í ringasta føri kann
gerast um fleiri daga leik-
bann til leikararnar.

Ongar viðmerkingar
Bæði í B36 og HB vátta tey,

at Fótbóltssambandið hevur
biðið um viðmerkingar til
hendingarnar, men felags
fyri feløgini er eisini, at tey
annars ikki hava hug til at
gera nakrar serliga við-
merkingar.

- Vit kunnu vátta, at vit
hava fingið skriv frá FSF

viðvíkjandi hendingini, og
vit hava eisini sent svar-
skriv inn, so málið kann
verða viðgjørt av kapping-
arnevndini. Annars hava vit
ongar viðmerkingar til mál-
ið, meðan hetta verður við-
gjørt, er einsljóðandi svarið
frá Kristian á Neystabø úr

B36 og Steinfinni Mittel-
stein úr HB.

Sum skilst á lagnum fer
kappingarnevndin at við-
gera málini í komandi viku.

Leikbann hóttir
landsliðsleikarar
Vónandi megna teir báðir,
John Petersen og Jóhannis
Joensen, at savna tankarnar
um landsliðsuppgávurnar,
heldur enn at hugsa um
útvísingarnar móti ávíkavist
FS Vágum og NSÍ

At spælarar eru mis-
nøgdir, tí teir ikki
verða valdir at vera
millum teir fyrstu
ellivu er kent kring
allan fótbóltsheimin

ALTJÓÐA FÓTBÓLTUR
Jóannes Hansen

Tveir kenningar hjá før-
oyska fótbóltslandsliðnum
hava í vikuni verið umrødd-
ir í altjóða fótbóltstíðindun-
um fyri nakað, sum ikki
hevur beinleiðis við fót-
bóltsspælið at gera.

Talan er um tveir av
sveisisku landsliðsspælar-
unum, sum vóru á liðnum,
tá Sveis og Føroyar spældu
HM undankappingardystir.

Verjuspælarin Stephane
Henchoz úr Liverpool og
veteran álopsmaðurin,
Stephane Chapuisat úr

Grasshoppers boðaðu báðir
um vikuskiftið frá, at teir
ikki longur vóru partur av
sveisiska landsliðnum. Tað
vil við øðrum orðum siga,
at teir vóru ikki við, tá
Sveis mikukvøldið skuldi
spæla ímóti Luksemborg.

Eftir 2–1 tapið á heima-
vølli ímóti Jugoslavia
stungu báðir tveir í sekkin.
Báðir vóru teir misnøgdir,
tí tað leygardagin ikki var
pláss fyri teimum millum
teir fyrstu ellivu. Báðir
søgdu teir seg góðtaka, at
teir ikki vóru nóg góðir til
besta liðið, og báðir søgdu
teir seg vera firtnar inn á, at
venjarin ikki hevði givið
teimum boðini soleiðis,
sum teir hildu seg hava rætt
at fáa tey.

– Undan dystinum fekk
eg einki at vita frá venjara-
num, og tískil gekk eg út
frá, at eg skuldi byrja inni,
segði Stephane Henchoz

fyrr í vikuni við eingilsku
pressuna. Tá var vónbrotni
maðurin komin aftur til
Onglands.

– Tá landsliðsvenjarin,
Kobi Kuhn, ikki kundi
brúka meg ímóti Jugo-
slavia, so rokni eg heldur
ikki við, at hann ætlar at
brúka meg ímóti Luksem-
borg, segði Stephane Cha-
puisat, sum leygardagin
varð skiftur inn, tá tað rest-
aði eitt korter av dystinum
ímóti Jugoslavia.

Íslendskur lands-
liðsáleyparin, Andri
Sigþórsson, skrivaði
í farnu viku undir
sáttmála við Molde

NOREG
Jákup Mørk

Seinastu tíðina hevur nak-
að av rumbli verið í
Molde, har Jákup Mikkel-
sen hevur sáttmála fram
til ársskiftið. Fíggjarligir
trupulleikar og boð um
sparingar hava viðført, at
felagið hevur verið noytt
at selja leikarar, og hetta
er so avgjørt ikki nakað,
sum hevur hóvað krevj-
andi áskoðarunum serliga
væl.

Evnaríkur leikari
Tað er tó ikki bara frá-
gongd av leikarum, sum
hevur verið á skránni hjá
Jákupi og teimum hesa
tíðina.

Fríggjadagin í farnu
viku skrivaði íslendski
l ands l i ð s f r amhe r j i n ,
Andri Sigþórsson, undir

sáttmála við Molde, og tá
hann kemur aftur úr
Norðurírlandi eftir lands-
liðsuppgávuna har, fer
leiðin til Molde, og ikki
til Austria Salzburg, har
hann annars hevur spælt.

Andri Sigþórsson hevur
leingi verið mettur sum
ein av evnaríkastu leikar-
unum í Íslandi, og longu
sum 16 ára gamal varð
hann sáttmálabundin at
Bayern München. Her
gjørdist talan um trý ár,
sum ivaleyst hava givið
stóran lærdóm, hóast tal-
an ikki gjørdist um dystir
á besta liðnum.

Afturkomin til Ísland
spældi hann eitt skifti við
barndómsfelagi sínum,
KR Reykjavík, áðrenn
hann í 2000 varð seldur til
Salzburg.

Seinastu tíðina hevur
Andri saman við Chelsea
framherjanum, Eidur
Gudjónsson, verið fastur
maður í Íslendska álopi-
num, og millum annað
stóðu teir báðir fyri hvør
sínum máli, tá Ísland
leygardagin skelkaði fót-
bóltseuropa við einum 3-
1 sigri á Kekkia.

Jákup fær íslendskan
liðfelaga

Tveir sveisarar hava klamsað við hurðunum
Saman við Stephané
Chaupisat hevur Stephané
Henchoz gjørt av at fara úr
sveisisku venjingarleguni.

